
Ulooq 24. Maj 2018 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. Meeqqat Atuarfianiit ilinniarfinnut ingerlaqqinngitsut ukiut kingulliit 5-at, tassa ukiuni 2013, 

2014, 2015, 2016, 2017, qanoq amerlatigippat?  

2. Meeqqat Atuarfianniit ingerlaqqinngitsut ilinniakkanut appakaannissaannut pisortat qanoq 

pilersaaruteqarpat?  

3. Meeqqat atuarfianniit ilinniarfinnut ingerlaqqinngitsut, suliffeqanngitsut, suliffissarsiortutut 

nalunaarsorneqanngitsut qanoq amerlatiginersut kisitsisaatigineqarpa? 

4. Apeqqummi 3-mi pineqartut sumiinnerat ilisimaneqarpa?  

(Inatsisartuni ilaasortaq Sofia Geisler, Inuit Ataqatigiit) 

 

 

Tunngavilersuut: 

 

Ilinniagaqarneq inuit ataasiakkaat nunallu namminiilernissaanut tunngavissiisoq 

avaqqunneqarsinnaanngilaq.  

 

Ilisimavara Meeqqat Atuarfiata ingerlanneqarnera Kommunenit akisussaaffigineqarmat, 

aningaasaliissutissatulli sinaakkusiussat Inatsisartunit akuersissutigineqartarmata 

paaserusunnarpoq aningaasaliissutit naammassineqartullu imminnut naapertuuttutut 

inissisimanersut.  

 

 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 

 

 


